
Bord Li Jirregola I-Kera
Magistrat Dr. Leonard Caruana LL.D., M.A. (Fin. Serv)

Rikors Guramentat Nru. 14/2022 LC

Thomas Farrugia (K.I 14750M)
Maria Theresa Cachia (K.l. 605447M) u
Joseph Farrugia (K.I. 245751M)

VS

M.P.H. Limited
(KC-47033)

[llum, 21 ta’ Frar 2022

[I-Bord,

Ra r-rikors guramentat datat its-07 ta’ Dicembru 2022, fejn ir-rikorrenti talbu il
dan il-Bord joghgbu:-

Prevja kwalsiasi dikkjarazzjoni necessarja u opportuna u ghar-ragunijiet
premessi u kif dispensati mis-smigh tal-kawza odjerna bil-pro¢eduri
sommarji speéjali kif stabbiliti mil-Ligi a tenur tal-Artikolu 16A tal-Kap. 69
tal-Ligijiet ta’ Malta, jitolbu lil dan |I-Onorabbli Bord biex jordna lill-intimata
sabiex jidher quddiem il-Bord fil-gurnata u hin kif stabbilit mill-istess Bord
u fkaz li l-intimat jkun konutmaci f'dik is-seduta, jew inkella jekk hija tongos
milli turi dik is-seduta u li jkollu difiza li tiswa’ u li tista’ taghmel sabiex
jikkontesta t-talbiet tar-rikorrenti, I-imsemmi Bord li Jirregola |-Kera
ghandu:

1. Jiddikkjara u Jiddeciedi illi I-lokazzjoni tal-fond ossija garages
b’numru 86, gia 5, imsemmi Maria u 90 gja 7, imsemmi Giovanni, fi
Triq il-Bacir, Msida mikri mir-rikorrenti lill-intimata hija tterminata.

2. Jordna lill-intimata sabiex fi zmien qasir u perentorju ffissat minn
dan il-Bord tizgomba mill-fondi ossija garages b’numru 86, gia 5
imsemmi Maria u 90 gia 7 imsemmi Giovanni, fi Triq il-Bacir, Msida

3. Tiddikkjara u tiddeciedi illi l-intimata hija moruza fil-hlas ta’ 8 xhur
kera dovuti bejn I-1 ta’ Mejju 2021 u [-31 ta’ Di¢embru 2021
ammontanti ghall-€8,901.12

4. Tikkundanna lill-intimata sabiex thallas lill-esponenti s-somma ta’
€8,901.12 oltre I-imghax legali.

Bl-ispejjez u bl-ingunzjoni tal-intimata ghas-subbizzjoni u b’riserva ghal kull
azzjoni ghad-danni, penali u hlasijiet ulterjuri dovuti lill-esponenti.

Ra d-dikjarazzjoni guramentata ta’ Thomas Farrugia, detentur tal-Karta tal-
Identita numru 114750M annessa mar-rikors promotur;

Railli s-so¢jeta intimata giet debitament notifkata bl-atti de quo fl-4 ta’ Frar 2022;

Ra illi minkejja d-debita notifika taghha, I-intimata la dahlet nota u lanqas dehret
ghas-seduta tal-lum sabiex tikkontensta I-proc¢edimenti;

Sema’ t-trattazzjoni tad-difensur tar-rikorrenti;
Ra d-dokumenti kollha ezebiti;

Ra I-Artikolu 16A(5)(a) tal-Kap. 69 tal-Ligijiet ta’ Malta li jirregola I-andament tal-
pro¢edura maghzula mis-socjeta rikorrenti ghall-kaz de quo;

Ikkonsidra,

llli r-retroxxena tal-kaz odjern, kif tirrizulta mill-provi prezentati quddiem dan il-
Bord, hija li r-rikorrenti kkon¢edew il-fondi de quo b’titolu ta’ kera in forza tal-
iskrittura datata I-21 ta’ Mejju 2010 quddiem in-Nutar Dottor Victor John Bisazza,
ghal perjodu komplessiv ta’ ghaxar snin, seba’ xhur u ghaxart’ijiem versu |-kera’
ta’ €13,351.70 fis-sena. Dawn il-fondi kienu jinutzaw mis-socjeta intimata bhala
estensjoni tad-djar tal-anzjani bl-isem “Marina Palace Home” li tinsab fi Triq ix-
Xatt tal-Imsida, I-Imsida. Dan il-kuntratt gie emendat b’kuntratt iehor datat is-16
ta’ Dicembru 2010 fl-atti tan-Nutar Dottor Victor John Bisazza, liema kuntratt ma
alterax la t-terminu tal-koncessjoni u lanqgas il-kera dovuta.

lli I-kirja de quo skadiet fil-31 ta’ Dicembru 2020 u minkejja dan, il-kirja bagghet
tiggedded kull erbgha xhur mal-hlas tal-pagament tal-kera. Illi madanakollu, is-
socjeta intimata waqgfet thallas il-kera u b’hekk hija moruza fil-kera ta’ 8 xhur,
senjatament bejn |-1 ta’ Mejju 2021 u I-31 ta’ Dicembru 2021, ammontanti ghal
€8,901. llli r-rikorrenti taw il-congedo taghhom lis-socjeta intimata b’ittra legali
datata s-16 ta’ Novembru 2021 fejn fdik I-ittra informaw lis-socjeta intimata li
huma ma kellhomx I-intenzjoni li jgeddu I-kirja de quo wara I-31 ta’ Dicembru
2021 u talbuha tizgombra minn dawn |-ambjenti. Is-socjeta intimata baqghet
inadempjenti u baqghet fil-pussess ta’ dawn il-fondi.

Ikkonsidra;

llli I-proceduri odjerni huma bbazati fuq I-Artikolu 16A tal-Kap. 69 tal-Ligijiet ta’
Malta. Illi I-Artikolu 16A(5) tal-imsemmi kap jistipola, inter alia, li jekk [-intimat
jongos milli jidher meta jinstema’ r-rikors guramentat il-Bord ghandu minnufih
jghaddi biex jaghti sentenza, fejn jilqa’ t-talba tar-rikorrenti.

Ghalhekk, bil-fatt biss li s-soc¢jeta ntimata nagset milli tidher ghas-seduta tal-lum
minkejja li kienet debitament notifikata, il-Bord huwa sodisfatt li ghandu jghaddi
sabiex jilga’ t-talbiet kollha tar-rikorrenti.

Decide:

Ghal dawn il-motivi, il-Bord gieghed jaqgta’ u jiddeciedi I-kawza prezenti billi jilga’
t-talbiet kollha tas-socjeta rikorrenti, u konsegwentement:

1. Jiddikkjara illi I-lokazzjoni tal-fond ossija garages b’numru 86, gia 5,
imsemmi Maria u 90 gja 7, imsemmi Giovanni, fi Triq il-Bacir, Msida mikri
mir-rikorrenti lill-intimata hija b’dan itterminata b’effett mil-lum stess;

2. Jordna lill-intimata sabiex fi zmien tletin (30) jum mid-data ta’ din is-
sentenza tizgomba mill-fondi ossija garages b’numru 86, gia 5 imsemmi
Maria u 90 gia 7 imsemmi Giovanni, fi Triq il-Bacir, Msida

3. Tiddikkjara illi s-socjeta intimata hija moruza fil-hlas ta’ 8 xhur kera dovuti

lir-rikorrenti ghall-perjodu ta’ bejn I-1 ta’ Mejju 2021 u I-31 ta’ Dicembru
2021 ammontanti ghall-€8,901.12

Pagna 3 minn 4



Kopja Informali ta’ Sentenza.

4. Tikkundanna lis-so¢jeta intimata thallas lir-rikorrenti s-somma ta’
€8,901.12, bl-imghax dekorribbli mid-data tal-prezenti sentenza.

Bl-ispejjez, tal-prezenti ikunu a karigu esklussiv tas-socjeta intimata.

Dr Leonard Caruana
Magistrat

Sharonne Borg
Deputat Registratur

